
Sémundja e Koronavirusit 2019 (Covid-19) e
shkaktur nga virusi SARS-CoV-2, né mars té vitit
2020 u shpall pandemi nga Organizata Botérore e
Shéndeteésise. Virusi i shfaqur pér heré té paré né
Wuhan té Kinés, né dhjetor té vitit 2019, deri mé tani
ka prekur mbi 254 milioné banoré né té gjithe botén
duke rezultuar me mbi 5 milioné jeté té humbura
(1. Gjate vitit 2020, hulumtuesit mjekésore kane
dizajnuar teste dhe prova klinike né zbulimin dhe
krijimin e vaksinave gé do ta parandalonin keté
pandemi. Kjo pérpjekje ka dhéné fyte né krijimin e
vaksinave me ané té metodés sé mesengjer RNA-
se (mRNA) nga kompanité farmaceutike amerikane,
si: Phizer-BioNTech (3) dhe Moderna (4). Po ashtu,
krijimin e vaksinave me metodén vektoriale nga
kompania farmaceutike Janssen (5) dhe asaj me
adenovirus, Oxford AstraZeneca (5). Te gjitha kéto
vaksina kané treguar siguri dhe efikasitet né provat
klinike gjaté fazés sé treté té hulumtimeve (3,4,5,6).

Me miratimin pér pérdorim emergjent té vaksinave,
fillmisht Pfizer-BioNTech dhe Moderna né dhjetor té
vitit 2020, dhe mé voné Janssen, nga Administrata
per Barna dhe Ushqim (FDA) e Shteteve té
Bashkuara te Amerikes (SHBA), filloi vaksinimin
e popullsisé kundér sémundjes sé Covid-19. Me
implementimin e vaksinimit kundér virusit SARS-
CoV-2 - me prioritet té larté fillimisht te njé
kategori e caktuar, pastaj duke vazhduar te popullsia
e pergjithshme — duke e marré parasysh zhvillmin e
shpejte té krijimit te vaksinave dhe réndésiné e saj ne
kontrollin e pandemisg, te dhénat né botén reale ishin
té pakta sa i pérket efikasitetit té tyre né mbrojtjen
nga infeksioni dhe hospitalizimi. Si rrjedhoje, éshté
shfaqur nevojé urgjente, e arsyeshme, qé té behet
vrojtimi dhe matja e efikasitetit te vaksinava né
botén reale (7). Rrjeti i quajtur Influenza and other
Viruses in the acutely ill (IVY), né bashképunim té
ploté mé Qendrén pér Kontrollin e Sémundjeve
(CDQ) dhe kolaborim me mbi 20 gendra akademike
mjekésore duke pérfshiré Universitetin e Johns
Hopkins (Departamentin e Semundjeve Mushkérore
dhe Kujdesit Intenziv), me gender koordinuese
Universitetin e Vanderbuilt-it, jané fokusuar pér té
studiuar infeksionet akute respiratore dhe efikasitetin
e vaksinave né parandalimin dhe zbutjen e keétyre
infeksioneve, te njerézit mbi moshén 18 vjegare, né
veganti té shkaktuar nga Covid-19. Aktiviteti i rrjetit
IVY eshte njé hulumtim prospektiv shumeqendror
i dizajnuar pér t'i monitoruar infeksionet akute
respiratore te njerézit e rritur té shkaktuara nga
SARS-CoV-2. Qéllimi i mbledhjes sé té dhénave nga
ky hulumtim éshte informimi sa mé i sakte i CDC-
se rreth semundjes sé Covid-19, peér té perpiluar
rekomandime publike dhe politika shéndetésore sa
me valide dhe né kohe té caktuar.

Projekti i IVY-s éshté i bazuar né metodén case-
control, gé duke e krahasuar shkallen e gjases, me
ané té vaksinimit, té llogaritet efektiviteti i vaksinave
né parandalimin e sémundjes Covid-19 te njerézit e
hospitalizuar. Né kéte plaforme studimi, vrojtohet
krahasimi i efektit té vaksinave sipas llojit té vaksinave

dhe mbajtja e shkalles se efektit té tyre te variantet
e ndryshme té virusit. Pastaj, vleresimi i efektit te
vaksinave sipas karakteristikave té ndryshme duke
perfshiré, moshén, racén/etnitetin, dhe sémundjet
shogéruese. Matja e kinetikes dhe intervalit kohor
té mbrojtjes ndaj hospitalizimit, duke pérfshire
edhe géndrushmériné e nivelit té antitrupave dhe
pergjigjen gelizore té llojit T dhe B, éshte nje prej

fokuseve kryesore té kétij grupi hulumtues.

Hulumtimet nga provat klinike kishin treguar nje
efikasitet te larte te vaksinave Pfizer dhe Moderna
te kategoria e moshés sé shtyré mbi 65 vijeg. Me
fillimin e implementimit té vaksinimit, fillimisht te
kjo kategori, rezultatet e para rreth efikasitetit té
vaksinave nga bota reale, nga mbledhja e infomatave
pas vaksinimit me vaksinén Pfizer dhe Moderna, ishin
tejet té larta. Te dheénat nga periudha janar — mars
2021, nga rrjeti IVY né SHBA, treguan se vaksinat
Pfizer dhe Moderna ishin 94% efektive né mbrojtjen
ndaj hospitalizimit te njerézit plotésisht té vaksinuar
dhe 64% te njerézit gjysmé té vaksinuar (me njé
dozé Phizer ose Moderna) te kategoria e moshés mbi
65 vjeg (8). Kéto rezultate kané treguar qé vaksinimi
te kjo kategori eéshte shume i rendesishem dhe ka
ulur né ményre signifikante rrezikun e hospitalizimit
prej Covid-19. Gjithashtu, hulumtimet e hershme
né botén reale nga lzraeli pér keté kategori njerézish
kané treguar efekt té larté te té vaksinuarit me ané

te vaksines Pfizer (9).

Kur vaksinimi né SHBA filloj ta mbulojé jo vetém
njé kategori té caktuar té popullsisé, u shfaq e
nevojshme qé té matet efikasiteti i vaksinave né
botén reale kunder semundjes se Covid-19 te
njerézit e kategorive té ndryshme, sidomos tek
ata qé jané meé té rrezikuar pér fatalitet né rast te
atakimit me SARS-CoV-2 dhe hospitalizimit si
rrjedhojé e Covid-19. Rrjeti IVY né bashképunim té
ploté me CDC-né me ané té analizés case-control
mblodhi té dhéna nga periudha 11 mars - 5 maj,
2021, né 18 shtete t&¢ SHBA-sé dhe béri matjen e
efektit té vaksinave Pfizer dhe Moderna né mbrojtje
ndaj hospitalizimit si pasojé e Covid-19. Rezultatet
treguan qé né pérgjithési efekti i vaksinave né
mbrojtje ndaj hospitalizimit ishte 86.9%. Nuk kishte
ndryshim né efektivitet ndérmjet vaksines Pfizer dhe
Moderna, né té cilat efektiviteti me i larté ishté te te
rriturit e moshés 18-49 vjeg, 97.3% (95% CI: 78.9 -
99.7%). Né kété hulumtim ku u pérfshiné rreth 1210
njeréz té hospitalizuar, vaksinat u treguan mé pak
efektive te njerézit me imunitet té dobesuar 59.2%
(95% Cl: 11.9 to 81.1%) né krahasim me personat
me imunitet stabil 91.3% (95% Cl: 85.5 - 94.7%)
(10). Keto rezultate e kané motivuar kété grup qé té
zgjerojé punén hulumtuese pér té kuptuar efektin e
vaksinave te kategoria me imunitet té dobésuar dhe
per té analizuar kohézgjatjen e mbrojtjes nga kéto
vaksina ndaj hospitalizimit. Me ane te gjetjeve té reja
do té kuptohet mé sakte nevoja per marrjen e dozes
se trete dhe nevoja per té vazhduar implementimin
e masave parandaluese, si¢ jané: higjiena e duarve,
mbajtja e maskes dhe e distancés sociale.

Pérkunder vlerésimit té sigurisé dhe efikasitetit
té vaksinave Pfizer dhe Moderna, kohézgjatja
nga kjo mbrojtje ishte ende e pa ditur. Rrjeti
IVY se bashku me CDC-ne analizoi rreth
1120 paciente né 18 shtete, gjithsej 21 qendra
mjekesore né njé interval kohor deri ne 24
javé, 14 dité nga marrja e dozés sé dyté Phizer
ose Moderna. Ky grup konstatoi se vaksinat
Phizer dhe Moderna géndrojné efektive né
mbrojtjen ndaj hospitalizimit; 86% pas javes
2-12, dhe 84% prej javés sé 13-24. Sipas
rezultateve té analizuara, efekti i vaksinave
ishte i gendrueshem gjate ketij intervali kohor
te grupet e rrezikuara nga sémundja Covid-19,
duke pérfshiré moshat e shtyra, té rriturit me
dy ose mé tepér semundje kronike, dhe te
njerézit me imunitet té dobesuar (11). Kjo e
forconte faktin e vazhdimit dhe réndesise se
vaksinimit.

Variantiiri Deltai SARS-CoV-2, i ashtuquajtur
edhe si “variant i brengosjes” i shfaqur pér heré
te paré ne Indi, ku me pastaj preku te gjithe
globin, e ndryshoi ritmin e pandemisé me njé
pérhapje mé té shpejté dhe virulencé me té
rrepté (12). Efektiivaksinave ndaj kétij varianti
né boten reale ishte i pa qarte. Megjithate,
hulumtimet e mevonshme treguan qe vaksina
Pfizer dhe ajo AstraZeneca ishin efektive edhe
ndaj kétij varianti; me njé efektivitet rreth
88% dhe 67%, respektivisht, me marrjen e dy
dozave (13). Po ashtu, hulumtuesit treguan
gé vaksina Moderna tregon efikasitet tejet
té larté ndaj variantit Delta tek infeksionet
simptomatike me rreth 84.2% (14). Ndérsa,
hulumtimi i nxjerré nga CDC-ja tregon qé
njerézit e pavaksinuar jané rreth 10 heré me té
rrezikuar pér t'u hospitalizuar né rast se preken
me virusin e SARS-CoV-2 ne krahasim me te
vaksinuarit (15).

Mbrojtja ndaj infeksionit pas marrjes sé dy
dozave té vaksinave filloi té zbehet me kalimin
e kohes. Hulumtimet treguan qe efektiviteti
i vaksinave Pfizer dhe Moderna né mbrojtje
ndaj infeksionit nuk ishte i njéjté mbas 6 deri
8 muajsh pas marrjes sé dozés sé dyte. Né
pergjithesi ky efektivitet te té rriturit bie
nga 91.8% ne 75.0% (16). Po ashtu, niveli i
antitupave té krijuar me ané te vaksinimit
zvogélohet me kalimin e kohés (17). Mirépo,
né anén tjetér efekti né mbrojtje ndaj
hospitalizimit qéndron stabil deri né 24 jave
(1. Pas ketyre vrojtimeve dhe sugjerimeve
te marra nga CDC-ja, FDA-ja rekomandon
dhénien e dozes sé treté te quajtur “booster”,
sé pari te kategorité e caktuara (18) dhe me pas
te té gjithé té rriturit mbi moshén 18 vjeg (19).

Varianti tanime i shfaqur Delta i atakoi té gjitha
grupmoshat, duke perfshiré grate shtatézena
dhe fémijét. Hulumtimet dhe vrojtimet né
botén reale treguan se vaksinat ndaj Covid-19
jané efektive dhe té sigurta te graté shtatzéna,
nénat gjidhénse, dhe te fryti (20, 21). Mé
pas, CDC-ja rekomandoi qé té gjitha grate

shtatzena te vaksinohen kunder virusit te
SARS-CoV-2 pér té parandaluar infeksionin,
hospitalizimin dhe vdekjen te ky grup specifik.
Né anén tjeter, hulumtimet demonstruan qé
edhe te femijet e moshes 12-16 vjeg dhe tek
ata 5-11 vjeg, vaksina Pfizer ishte e sigurt,
imungjenike dhe efektive (22, 23). Bazuar né
kéto té dhéna dhe shumé hulumtime té tjera,
FDA-ja, autorizoi pér pérdorim emergjent

vaksinén Pfizer te keto kategori (24, 25).

Faktet shkencore treguan qé vaksinat nuk
jané 100% efektive. Edhe pérkunder efektit té
larté té vaksinave né mbrojtjen ndaj infeksionit
dhe hospitalizimit, pérséri jané raportuar
raste sporadike té konfirmuara me Covid-19,
edhe pas marrjes seé dy dozave té vaksines,
gé ndryshe quhen edhe si “breakthrough
infection”. Mirépo, kéto raste paraqiteshin
mé sé shumti me simptoma té lehta ose raste
asimptomatike (26).

CDC-se dhe
autorizimeve té FDA-sé, qé té gjithé njerézit
mbi moshén 16 vjeg jané té kualifikuar pér t'u

Pas rekomandimeve te

vaksinuar me Pfizer, Moderna ose Janssen,
Rrjeti IVY, né bashképunim me CDC-né,
me aneé te metodes case-control, analizoi
efektin e tri vaksinave né mbrojtjen ndaj
hospitalizimit dhe beéri krahasimin ndéermjet
tyre né baze té efikasitetit. Njé grup prej
3689 njerezish té moshes mbi 18 vjeg te
hospitalizuar né 18 shtete té SHBA-sé né
21 gendra akademike mjekésore ishin pjese e
késaj analize. Nder té tjera, né kété hulumtim
u analizua edhe niveli serologjik i antitrupave
te 100 njerézit e shéndetshem, 2-6 javé pas
marrjes sé vaksinave Pfizer, Moderna, ose
Janssen. Rezultatet treguan qe marrja e dy
dozave té vaksinés Moderna ose Pfizer, tregoi
njé efikasitet mé té larté, 93% dhe 88%, né
mbrojtjen ndaj hospitalizimit né krahasim me
njé doze Janssen, 71%. Personat e vaksinuar
me njé doze Janssen kishin nivel me te ulet te
antitrupave pas marrjes sé vaksines krahasuar
me dy doza Pfizer ose Moderna. Mirépo, ky
grup hulumtuesish tregon qé edhe njé doze
e vetme Janssen, krijon mbrojtje té larté ndaj
hospitalizimit né rast té marrjes sé Covid-19
(27). Per ta kuptuar me miré lidhshmerine
ndérmjet vaksinimit me vaksinat mRNA,
mbrojtjes ndaj hospitalizimit dhe parandalimin
e agresivitetit té sémundjés sé Covid-19,
duke krahasuar njerézit e vaksinuar me ata té
pavaksinuar, rrjeti VY né revistén mjekésore
JAMA, publikon te dhénat e analizuara te
4513 njerezve te hospitalizuar gjate periudhes
11 mars deri me 15 gusht 2021. Rezultatet
tregojné qé vaksinimi me vaksinat mRNA
né menyre signifikante éshté i shoqéruar me
uljen e rasteve té hospitalizuara nga Covid-19,
né krahasim me personat e pavaksinuar.
Gjithashtu, sipas té dhénave nga ky studim
tregohet qé vaksinimi me vaksinat mRNA
dukshém e zbut agresivitetin e sémundjes,
parandalimin ndaj ventilimit mekanik dhe

vdekjes. Né kéte hulumtim tregohet se rreth
88.1% e rasteve té riinfektuara jané njerézit
e pavaksinuar, ku rastet e riinfeksionit u
shprehén mé sé shumti te njerézit e moshuar
dhe me semundje me te renda kronike.(28)

Prej fillimit té vaksinimit, hulumtuesit kané
bére perpjekje pér te dhené pérgjigje neé
shumé pyetje né lidhje meé sigurine dhe
efektin e vaksinave te té gjitha kategorité
dhe grupmoshat. Kane mbetur ende shume
pyetje té pazgjidhura rreth imunitetit qelizor,
faktoret e renies se efektit té vaksinave te
njerézit e kategorive té caktuara, dhe shume
shida te tjera epidemiologjike q¢ me kalimin
e koheés do té marrin pergjigje. Hulumtimet
e deritanishme kané konstatuar se vaksinat
e Covid-19 jané té sigurta dhe efektive né
mbrojtjen nga infeksioni dhe hospitalizimi ndaj
variantit paraprak Alfa dhe ndaj variantit Delta
né qarkullim. Te dhénat tregojné qe rreziku ndaj
infeksionit, hospitalizimit dhe vdekjes éshté
shumé me i larte te njerezit e pavaksinuar ne
krahasim me ata té vaksinuar (29). Vaksinimi
sa mé i madh i popullsisé éshté metoda mé e
miré né kéto gaste kritike né mbrojten ndaj
ketij virusi dhe pér parandalimin e semundjes.

